
Á 681. fundi bæjarráðs Fjallabyggðar sem haldinn var í morgun var eftirfarandi fært til bókar. 

 

1. 2101055 - Staðan í samgöngumálum 

 

Undanfarið hafa Ólafsfjarðarvegur og Siglufjarðarvegur, tengingar Fjallabyggðar við 

nágrannasveitarfélög og landið allt, ítrekað lokast vegna ófærðar, snjóflóða og snjóflóðahættu. Vegna 

lokana nú sem og ítrekaðra lokana á síðasta vetri vill bæjarráð Fjallabyggðar leggja á það ríka áherslu 

að nú þegar verði brugðist við af hálfu ríkisvaldsins, þess aðila sem ber ábyrgð á uppbyggingu og 

viðhaldi samgangna. Það er með öllu óásættanlegt að fram undan séu, ef ekkert er að gert og áætlunum 

ekki breytt, áratugir án úrbóta í samgöngumálum sveitarfélagsins. Þar er vísað til fyrirliggjandi 

samgönguáætlunar og þess að ríkisvaldið hefur með áætluninni markað þá stefnu að einungis skuli 

unnið að einum jarðgöngum á hverjum tíma. 

 

Bæjarráð leggur á það ríka áherslu að nú þegar verði, með skýrum hætti, hafist handa við undirbúning 

framkvæmda sem nauðsynlegar eru til að leysa af hólmi, annars vegar veginn um Ólafsfjarðarmúla og 

hins vegar veginn um Almenninga. 

 

Bæjarráð felur bæjarstjóra að koma bókun bæjarráðs á framfæri. 

 

https://www.fjallabyggd.is/is/stjornsysla/utgefid-efni/fundargerdir/display?id=2101009F

